
Trafodaeth am Oruchwyliaeth Greadigol a Cherdd gan Esyllt George a 
Leanne Wood 
Helo Leanne.  Diolch am gwrdd â mi i gael sgwrs am dy brofiadau o gymryd rhan mewn 
rhai grwpiau therapi drama a bod yn gyswllt rhyngof fi a grwpiau cymunedol a mudiadau fel 
Cymorth i Fenywod. Felly, alli di ddweud ychydig wrtha i? Wel, beth yw rhai o’r atgofion 
sydd gen ti o wneud y gwaith hwnnw a bod yn rhan ohono? 

Leanne: Croeso siŵr. Mae’n braf iawn ymuno â chi yma heddiw. Mae cryn dipyn yn sefyll 
allan yn fy meddwl i ond rwy’n meddwl, wyddoch chi, ei fod yn brofiad wnes i wir ei 
fwynhau.  Roeddwn i’n chwilfrydig iawn am y peth gan nad oeddwn i erioed wedi cael 
profiad o therapi drama cyn hynny, ond wyddoch chi, roedd yn rhywbeth a oedd yn ennyn 
fy niddordeb. Ac roedd ar gyfer grŵp diogel a oedd yn grŵp cynnwys defnyddwyr 
gwasanaeth o fewn Cymorth i Fenywod ac ar gyfer y menywod a oedd wedi goroesi yr 
oeddem yn gweithio gyda nhw. Roedd yn canolbwyntio ar lesiant drwy hunangymorth. Fe 
wnaethon ni ymgynghori â’r menywod i weld pa fath o bethau fydden nhw’n hoffi eu gweld. 
Cawsom lawer o siaradwyr gwadd a sesiynau blasu.  Rwy’n cofio i chi gysylltu â Chymorth i 
Fenywod Caerdydd i ddweud bod y cyllid hwn ar gael ac fe wnaethon ni wneud trefniadau 
gyda chi’n syth am ei fod yn swnio’n gyfle da. Fe wnaethon ni ofyn i’r menywod ac roedd yn 
rhywbeth roedd gan rywfaint ohonyn nhw ddiddordeb ynddo, ond dim pawb. Rwy’n eich 
cofio chi’n gofyn i mi a allwn i helpu’r tro cyntaf - doeddwn i ddim yn gwybod beth i’w 
ddisgwyl mewn gwirionedd, felly roedd yn fwy o gadw trefn ar bethau. Ond fe wnaethon ni 
ddwy neu dair sesiwn i gyd gyda’i gilydd ac roedd yn rhywbeth a ddaeth yn eithaf naturiol i 
mi ac yn rhywbeth roeddwn i’n rhan ohono, dim yr ymylon yn unig, fe wnes i gymryd rhan fy 
hun. Rwy’n credu ei fod yn beth da iawn i’r menywod roedden ni’n gweithio gyda nhw gael y 
cyfle hwnnw mewn amgylchedd diogel a chyfrinachol i wir fynegi sut roedden nhw’n teimlo 
ac arbrofi gyda gwahanol fathau o gyfryngau creadigol.  A gallu prosesu eu trawma mewn 
ffordd lle nad oedd yn rhaid iddyn nhw siarad am yr hyn oedd wedi digwydd iddyn nhw, ac 
roedd yn fwy o ffordd ymgorfforedig o weithio, yn fwy di-eiriau ac ymhlyg ac yn rhywbeth 
nad oedden nhw’n ei ddisgwyl eu hunain, ond yn rhywbeth roedden nhw’n ei weld yn 
ddefnyddiol iawn. 

Cyflwynydd:  Rwy’n cofio bod pwyslais ar hunan-barch a menywod yn dod i adnabod eu 
hunain yn ogystal â chanolbwyntio ar chwarae. Ac rwy’n cofio, fe wnaeth fy nharo i pan 
ddywedodd rhai o’r menywod pa mor braf oedd cael lle iddyn nhw chwarae, oherwydd bod 
gan nifer ohonyn nhw blant ac roedden nhw wedi arfer chwarae gyda’r plant, ond roedden 
nhw’n cael y lle hwnnw iddyn nhw’u hunain yn unig. 

Leanne:  Ie, rwy’n meddwl ei fod yn rhywbeth nad oedden nhw wedi arfer ei wneud mewn 
gwirionedd.  Dydw i ddim yn meddwl mai nhw’n unig oedd fel hyn, ond oedolion yn 
gyffredinol, ddim yn arfer cael y cyfle yna i chwarae.  Rydyn ni’n gallu cael ein cyflyru i fod 
yn ddifrifol iawn unwaith rydyn ni’n oedolion ac rwy’n meddwl ei fod yn rhywbeth nad oedd 
un neu ddau ohonyn nhw’n gyfforddus iawn ag ef ar y dechrau, oherwydd ei fod mor 
wahanol. Ond rwy’n meddwl ein bod ni wedi gweld gwahaniaeth mewn pobl o’r dechrau, 
felly tua diwedd yr adran neu’r ail sesiwn i’r rhai a oedd yn gallu dod i fwy nag un, rwy’n 
meddwl bod y chwarae’n ddefnyddiol iawn. 

Cyflwynydd: Ie, rwy’n meddwl fy mod i wastad wedi ymddiddori’n fawr mewn therapi drama 
a chwarae creadigol fel ffordd o archwilio materion difrifol iawn a phethau fel trawma hefyd 
a sut mae technegau chwareus wir yn helpu rhywun mewn ffordd sy’n gwella, gan archwilio 
rhai pethau sy’n gallu bod yn anodd iawn. 

Leanne:  Roedd yn ymddangos fel rhywbeth a oedd yn helpu i wella o’r hyn rwy’n ei gofio. 
Roedd rhai o’r bobl wedi adrodd yn ôl a dweud ei fod wedi eu helpu i wella, ac er eu bod 
wedi’i chael ychydig yn anodd, roedd yn llai heriol nag yr oedden nhw’n ei feddwl. Rwy’n 
meddwl eu bod yn disgwyl iddo fod fel chwarae rôl yn y ffordd y byddai’n rhaid i bobl ei 
wneud mewn hyfforddiant nad oes neb yn hoffi ei wneud mewn gwirionedd - darllen 
amlinelliad ac actio rhyw ran neu rywbeth. Doedden nhw wir yn gwybod beth i’w ddisgwyl. 
Ond wedyn roedden nhw’n gwybod eu bod yn ddiogel yn y grŵp, dim ond i arbrofi a 
gwneud eu pethau eu hunain a pheidio â theimlo bod yn rhaid iddyn nhw gopïo unrhyw un 
arall yn y grŵp.  Roedd yn ymwneud i raddau helaeth, wyddoch chi, â dod o hyd i ffyrdd o 
fynegi eu hunain mewn ffordd bersonol iawn, on’d oedd? 

Cyflwynydd:  Ac wedyn fe wnaethon ni barhau â’r bartneriaeth honno gan weithio gyda 
grwpiau eraill yn y gymuned hefyd. Sut beth oedd gweithio ochr yn ochr â mi, yn helpu 
mewn grwpiau therapi drama mewn gwahanol gyd-destunau a thros gyfnod o amser? 

Leanne:  Roedd yn ddiddorol iawn. Fel y dywedais, roeddwn i wedi cael digon o flas arno 
gyda’r gwaith a wnaethom gyda Chymorth i Fenywod i sylweddoli ei fod yn rhywbeth 
roeddwn i’n ei fwynhau, rhywbeth roeddwn i hyd yn oed yn meddwl y byddwn i’n hoffi 
hyfforddi ynddo fy hun.  Yn ystod y sesiynau cymunedol eraill, rwy’n gwybod bod yr un a 
wnaethom ar gyfer Mind Caerdydd wedi bod yn gwrs chwe wythnos o leiaf, felly roedd yn 
rhywbeth roeddwn i’n ymgolli’n llwyr ynddo. Rwy’n gwybod bod y rheini’n grwpiau cymysg, 
dim menywod yn unig, ac rwy’n meddwl bod hynny wedi arwain at rai heriau ychwanegol, 
ond roedd yn dda cael yr amrywiaeth a phethau i weithio arnyn nhw. Roedd pob sesiwn yn 
wahanol. Roedd pob grŵp yn wahanol ond roedd pob sesiwn yn wahanol hefyd, on’d oedd? 
Oherwydd mae’n dibynnu ar ddeinameg y grŵp a phopeth.  Ym mhob sesiwn, roedden ni’n 
defnyddio gwahanol fathau o dechnegau. Weithiau roedden ni’n ysgrifennu. Rwy’n cofio 
ysgrifennu stori fy hun am goedwig o'r enw Dendron. Rwy’n credu bod y stori’n dal i fod gen 
i mewn llyfr nodiadau yn rhywle, ac rwy’n cofio gwneud collage a llawer o waith cynllunio 
hefyd. Roedd yn rhywbeth wnes i wir ei fwynhau ac rwy’n teimlo bod y bobl yn y grŵp wedi’i 
fwynhau hefyd. 

Cyflwynydd: Diolch am rannu dy atgofion. Rwy’n gwybod dy fod wedi ysgrifennu cerdd fer 
am dy brofiadau hefyd. Fyddet ti’n fodlon rhannu’r gerdd â ni hefyd? 

Leanne: Siŵr iawn.  Mae’n gerdd acrostig, a dydych chi ddim yn mynd i gael synnwyr ohoni 
gyda mi’n ei darllen, felly fe wna i anfon y fersiwn ysgrifenedig atoch hefyd.  Mae neges yn 
rhedeg i lawr y gerdd, felly mae’n darllen ‘Drama therapy heals’, ond ‘Dramatic 
Transformation’ yw teitl y gerdd. 

Day dreaming released into being  

Role playing. 

Acting out sing, jump, dance, shout  

Modelling myths through movement,  



Assisting not resisting, letting it all out. 

Time to feel, to have a voice; to be  

Heard, to be seen, to heal. 

Exciting the senses. Implicit learning.  

Rapture of the pirit, unravelling:  

Archetypes, anima and animus, 

Poetry, stories, stillness, Sacred  

Yearning. 

Hero’s and heroine’s journey  

Embodying emotions.  

Art, awakening, alchemy. 

Libidinal charge, active or passive? 

Serendipity seeking, synchronicity. 

Cyflwynydd: Diolch.  Roeddwn i wir yn cael teimlad o wahanol elfennau o therapi drama ar 
waith, ac mae’r geiriau, y delweddau, y synnwyr teimladol, y corff, mae’r holl bethau hyn 
wedi cydblethu, felly diolch o galon. 

Leanne: Croeso. 

Cyflwynydd: Gadewch i ni ddal ati i weithio gyda’n gilydd. 

Leanne: Byddwn wrth fy modd. Byddai’n wych cael mwy o gyfleoedd i wneud mwy o waith 
cymunedol hefyd. 

 


